
NASTAVNI PLAN | PROGRAM ISLAMSKE VJERONAUKE

ZA IV RAZRED OSNOVNE SKOLE
(1 sat)

Uvod

Pred Vama je Okvirni program islamske vjeronauke za 4. razred osnovne Skole.
Koncepcijska zamisao je da program 4., 5. i 6. razreda predstavlja jednu cjelinu kojoj je
osnovna namjera zapoceti, uzrastu primjeren, problemski pristup u predstavljanju
sadrzaja odgoja i obrazovanja u vjeri. Time bi se postigao iskreniji, "djelotvorniji” u
pogledu odgojnog znaéenja za dijete — stvarniji govor vjere. Drugi aspekt namjere je (na
ovaj nacin tretiraju¢i pojedine bitne razvojne tacke) pomoc¢i djetetu da spremnije ude u
period puberteta.

Uobicajeno je da period djetinjstva kojem se obraca vjeronauka u 4. razredu
osnovne Skole u literaturi biva nazvan "mirnim periodom". Iz razvojno primjerenog,
zadobijenog identitetskog samopoimanja (u ravni osobnog, ali i vjerskog kao njegovog
integralnog aspekta), mlada osoba ¢e laksSe, "izvjesnije" u¢i u period burnih pubertetskih
zbivanja. Prilog ovakvoj programskoj namjeri su i tematske cjeline koje propitujuce
govore o porodici, uvode u prostor raznolikosti svijeta s kojima ¢e se mladi Covjek,
nadamo se, spremno i uredeno sutra sresti te tematska cjelina koja istrazuje efikasne
metode ucenja.

Spiralni  redoslijed programske strukture postignut je proSirivanjem,
produbljivanjem kontinuiteta prisustva odredenih tema u programu te uvodenjem novih.

PROGRAMSKA STRUKTURA PREDMETNIH SADRZAJA

1. ZA SRETNI POCETAK
- Sta ¢emo uciti na vjeronauci?

Didakticke naznake:

- Organizirati uvodni sat: izdvojiti markantnije 1 interesantnije sadrZaje iz NPP,
eventualno podijeliti zaduZenja 1 zadatke, ukljuciti ucenike u aktivno planiranje 1
realiziranje nastave vjeronauke u cilju razvijanja samostalnosti i drugih njihovih
individualnih kompetencija;

- vjeronauku poceti sa zahvalom i dovom Allahu: E‘uzubilla, Bismilla, Rabbi jessir,
Rabbi zidni ‘ilma (Gospodaru moj, poveéaj mi znanje!); usvajanje nove dove: Allahu
moj, pomozi mi da Te stalno imam na umu, da Ti se zahvaljujem i da Ti na najljepsi
nacin ‘ibadetim;

- aranzirati poticajnu nastavnu klimu u cilju slobodnijeg iznoSenja ucenickih iskustava sa
raspusta i iz situacija u kojima je do izrazaja doslo svjedocenje njihovog vjerovanja.

Parametri deskriptivne evaluacije:

- Usvojenost E‘uzubille, Bismille, dove Rabbi jessir, kratkog salavata i usvojenost dove
Rabbi zidni ‘ilma — Gospodaru moj, povecaj mi znanje!;

- usvojenost dove: Allahu moj, pomozi mi da Te stalno imam na umu, da Ti se
zahvaljujem i da Ti na najljepsi nacin ‘ibadetim;



- nastojanje ucenika da se aktivno ukljuce u planiranje, pripremanje i realiziranje nastave
vjeronauke;

- senzibiliziranost ucenika za prepoznavanje situcija u kojima su pokazali vjernicko
funkcioniranje i svijest o Allahovoj dobroti, bdijenju i sveprisutnosti.

Medupredmetna korelacija:

- Bosanski jezik: opisivanje situacija u kojima se u¢i E‘uzubilla, Bismilla, dove, salavati,
pozdrav;

- djeci primjerene zivotne situacije; pravilno artikuliranje dozivaljaja i dogadaja sa
raspusta; literarno izrazavanje na temu: zahvalan sam Ti, moj Boze;

- moja okolina: objedinjavanje situacija kulturnog, primjerenog ponaSanja; opisivanje
mjesta u kojima se boravilo u toku raspusta;

- likovni 0dgoj: likovno izraZzavanje na temu: moj raspust;

- muzicki odgoj: interpretacija.

2. KAKO UCIM
- Jesu li islamske vrijednosti redovnost, pravovremenost, sistemati¢nost...?
- Moj sedmic¢ni plan rada.

Didakti¢ke naznake:

- Pripremiti ucenicima razvojno poticajne primjere — price, antropoloske fotografije,
primjere iz historije i suvremenosti — radinosti, ta¢nosti, discipliniranosti i istrajnosti;

- organizirati ucenike u grupe. Svaka grupa dobiva zadatak da napravi sedmicni plan
aktivnosti: ucenje, slobodne aktivnosti, rad na Skolskim projektnim zadacima, aktivni
odmor... Svaki u€enik pojedina¢no "prevodi" na sebi odgovarajuci nacin sedmicni plan
grupe u svoj vlastiti plan. Unutar razreda razgovara se, na temelju realiziranog plana, o
slabostima prethodnog planiranja i njihovom otklanjaju u narednom planiranju.

Parametri deskriptivne evaluacije::
- Razina ukljucenosti 1 aktivnosti u individualne i grupne zadatke.
- Revnosnost u realizaciji planiranog.

3. SAVRSENSTVO ALLAHOVOG STVARANJA VIDLJIVO JE U NASEM
OKRUZENJU

- Meleki su nevidljiva duhovna bica.

- Promjenom godi$njih doba mijenjaju se biljke i Zivotinje.

Didakti¢ke naznake:

- Nakon izvodenja ilahije Sehadet (Srcem svojim vjerujem...) aranzirati pozitivnu
atmosferu u kojoj ¢e ucenici govoriti o svojim osje¢anjima i mislima u toku u€enja ilahije
te inicirati pismeno i/ili usmeno izrazavanje na temu: Sta znam o Allahu i kako u Njega
vjerujem;

- aranzirati vodenu diskusiju na temu ono Sto ne vidimo ne znaci i da ne postoji i time
ucenike uvesti u razmisljanje o egzistiranju nevidljivog pored jasno vidljivog svijeta i
zivota u naSem okruzenju;



- s ciljem razvijanja ihsanske dimenzije kod ucenika govoriti o melekima kao duhovnim
bi¢ima koja egzistiraju i bespogovorno izvrSavaju Bozija naredenja i, po Allahovoj volji,
izvrSavajuéi svoje duznosti uestvuju u oblikovanju ambijenta za normalan zivot i
ostvarenje Covjeka kao Bozijeg namjesnika na Zemlji;

- u raznim ljudskim culima “vidljivim” fenomenima i dogadanjima pokusSati usmjeriti
ucenic¢ku percepciju na mudrost Allahovog stvaranja: vijetar, svjetlost, voda, zrak, biljni i
zivotinjski svijet;

- uceli o povezanosti svega stvorenog na Zemlji, razvijati u¢eni¢ku svijest o posebnoj
odgovornosti za postupke ¢ovjeka kao razumnog Allahovog stvorenja;

- analizirati 1 usvojiti Allahova imena: Milostivi, Samilosni i Vladar; analiza znacenja
imena i ljudskog udjela u ovim svojstvima; podsjeéanje na imena kroz Fatihu;

- uz interpretaciju ilahije Boze Vjecni, Boze Blagi, velicinu sve Ti... podsjetiti na stalnu
vjernicku potrebu za spominjanjem 1 veliCanjem Allaha, dz.§.; obnavljanje
Subhanekellahumme.

Parametri deskriptivne evaluacije::

- Usvojenost znanja o Allahu, melekima i njihovoj osobenosti i ulozi;

- razvijenost svijesti o razli¢itosti prirodnih procesa kao mudrosti u Allahovom stvaranju;
- razvijenost svijesti o blagodatima sunceve svjetlosti, vode, zraka, vjetra;

- uspostavljenost logi¢ne veze izmedu Zivih bi¢a u lancu ishrane;

- uoCavanje i najmanjeg nastojanja uCenika da se aktivno ukljuci u kreiranje ljepSeg
okruzenja i pokaZze brigu za Allahova stvorenja;

- usvojenost Allahovih imena: Milostivi, Samilosni i Vladar;

- usvojenost dove Subhanekellahumme ve bi hamdike.

Medupredmetna korelacija:

- Bosanski jezik: opisivanje sta znam o Allahu, i kako u Njega vjerujem; izrazavanje na
temu: ono Sto ne vidimo ne znaci i da ne postoji;

- moja okolina: raznovrsnost pojava i procesa u prirodi; povezanost zivih bica, Ziva bi¢a u
godi$njim dobima, ¢ovjekove aktivnosti u godisnjim dobima;

- likovni 0dgoj: likovno izraZzavanje na temu: pojave u prirodi, moja omiljena Zivotinja,
lanac ishrane, Ziva bic¢a u godiSnjim dobima;

- muzicki odgoj: interpretacija ilahije: Boze Vjecni, Boze Blagi...

4. UCIM I1Z ALLAHOVE OBJAVE
- Bio jedan Ebu Leheb — sura Leheb s prijevodom.
- Uzviseni Allah pomaze i voli one koji u Njega vjeruju — sura Nasr s prijevodom.

Didakticke naznake:

- Kroz odgovarajuce oblike rada ponoviti lhlas, Felek, Nas i Fatihu s prijevodom;

- analizirati povijesni kontekst u kojem je objavljena sura Leheb, kroz analizu lika Ebu
Leheba prepoznati njegove loSe postupke i suprotstaviti im ono Sto je dobro; usvojiti suru
s prijevodom;

- Ovisno od tehnicke opremljenosti Skole, aranzirati prezentacije, video-projekcije,
isjecke iz filma, iskaze pojedinaca o situacijama u kojima su osjetili da im je Allah
pomogao i da ih voli; analizirati i usvojiti suru Nasr s prijevodom.



Parametri deskriptivne evaluacije::

- Usvojenost sura Ihlas, Felek, Nas, Fatiha, Leheb, Nasr;
- aktivnost u toku nastavnog sata;

- jezicki ispravno i pravilno artikulirano izrazavanje.

Medupredmetna korelacija:

- Bosanski jezik: opisivanje u okruZenju primjera pozitivnog i Allahu UzviSenom milog
ponasanja;

- likovni 0dgoj: likovno izraZavanje na temu: dobri i lo$i postupci i ponasanje;

- muzicki odgoj: tedzvidski pravilna i melodijski korektna interpretacija kur’anskih sura.

5. VJERUJEMO U POSLANIKE PRIJE MUHAMMEDA, A.S.
- Idris, a.s., prvi perom pise.
- Nuh, a.s., gradi ladu.

Didakticke naznake:

- S ciljem ostvarivanja kontinuiteta u govoru o Allahovim, dz.§., poslanicima, ponoviti
nauceno o Ademu, Hudu i Salihu, - a.s., uz potcrtavanje najbitnijih momenata koji ih ¢ine
posebnim;

- U obradi nastavne jedinice Idris, a.s., prvi perom pise, pored isticanja saznanja de je
njegova osobenost §to je prvi perom pisao, istaknuti 1 vaznost stjecanja znanja za uspjeh u
zivotu; po mogucénosti nabaviti i u¢enicima pokazati pero i mastilo, papirus..., u cilju
predstavljanja nacina zapisivanja u povijesti, te podsjetiti na osobenost naSeg vremena
(prednosti 1 moguénosti) u stjecanju znanja;

- cjelovito predstaviti kazivanje o Nuhu, a.s., koji gradi ladu za spaSavanje svojih
sljedbenika, istaknuti sistemati¢nost u izboru parova svih vrsta u cilju njihovog o¢uvanja;
iskoristiti momenat neposluha njegovog sina u cilju odgojnog djelovanja; istaknuti
bitnost vjerovanja u Allaha, dZ.§., i posluSnosti prema roditeljima; ¢injenicu da Allah,
dz.§., obavjestava Nuha, a.s., da mu sin nije njegovo Celjade zato $to se nije odazvao
pozivu u vjeru, iskoristiti u cilju animiranja pojedina¢ne odgovornosti za postupke — pred
Allahom, dz.§., smo za svoje postupke licno odgovorni;

- interpretacija ilahije o poslanicima.

Parametri deskriptivne evaluacije::

- Usvojenost znanja o specifi¢nostima pojedinih analiziranih Allahovih poslanika;
- aktivnost u toku nastavnog sata;

- napredovanje u jezickom, likovnom i muzi¢kom izrazavanju.

Medupredmetna korelacija:

- Bosanski jezik: pravilno jezicko izrazavanje i pisanje slova perom; analiza i
interpretacija kazivanja o poslanicima;

- moja okolina: briga o o¢uvanju biljnih i zivotinjskih vrsta;

- likovni 0dgoj: slobodno likovno izrazavanje uz pomo¢ pera i mastila;

- muzicki odgoj. interpretacija ilahije o poslanicima.



6.1Z ZIVOTA POSLJEDNJEG BOZIJEG POSLANIKA

- Uzorito djetinjstvo Muhammeda, a.s.

- Poslanik, a.s., Zeni se Hatidzom.

- Muhammed, a.s., tajno poziva vjeri i iskuSenja prvih muslimana.
- Tesnimsko vrelo — ilahija.

- Hrabri i odvazni hazreti Omer i1 dobrocinitelj hazreti Osman.

Didakticke naznake:

- Pravilnom interpretacijom i didakticko-metodickim oblikovanjem kazivanja iz Zivota
Allahovog, dz.s., Poslanika, a.s., razvijati pozitivnhe emocije kod ucenika i jacati ljubav
prema plemenitom Poslaniku;

- u analizi Poslanikovog, a.s., djetinjstva paznju usmjeriti na teskoc¢e kroz koje je
prolazio, ali ga to nije sprecavalo da bude uzoran; naglasiti da je djetinjstvo Muhammeda,
a.s., uzor za muslimansku djecu; posebno naglasiti ¢injenicu da su u njegovom okruzenju
u njega svi imali povjerenje zbog Cega je i dobio Casni nadimak EI-Emin; podsjetiti
ucenike na vaznost njihovih ¢lanova porodice; literarno izrazavanje na teme kao Sto su,
npr.: hvala ti, Boze, §to imam majku, oca, djeda i nanu (posebno voditi racuna o djeci
koja su bez jednog, oba roditelja, koja ne zive sa rodbinom i ohrabriti ih da uzor imaju u
Poslaniku, a.s.);

- prilikom analize nastavne jedinice Poslanik se Zeni Hatidzom naglasiti ¢injenicu da
Allah, dz.§., ni u najtezim trenucima ne ostavlja vjernike i da je najbolji prijatelj;
analizirati detalje koji su bitni u razumijevanju posebne uloge hazreti Hatidze;

- analizirati i interpretirati ilahije Tesnimsko vrelo;

- prezentirati isje¢ak iz filma Poruka (Pod zastavom Muhammeda) iz kojeg se najbolje
vidi tezina situacije u kojoj se nalazio Poslanik, a.s., i njegovi sljedbenici; usmjeriti
paznju na nemilosrdnost 1 okrutnost neprijatelja i odvaznost i ustrajnost Poslanika, a.s., 1
njegovih sljedbenika; zakljuciti da su ovi primjeri najbolji uzori nama sljedbenicima
Muhammedovim, a.s.; u prezentaciji filma paznju ucenika usmjeriti na hrabrost i
odvaznost Hamze, Sto bi se lakSe moglo povezati sa odvaznoS¢u i hrabro$¢u hazreti
Omera;

- podsjetiti na nauceno da je Muhammed, a.s., uvijek volio djecu i upoznati u€enike sa
Poslanikovom, a.s., djecom;

- razliCitost ljudskih karaktera je vrijednost i Allahova, dz.§., mudrost. Tako je i hazreti
Osman bio osoben i poznat kao veliki dobrocinitelj; "osvrnuti se" na dobroc€initelje u
svom bliskom okruzenju i afirmirati dobro¢instvo kroz ihsansku dimenziju osobe: | kad
"niko ne vidi" Allah, dz.s. vidi;

- uprili¢iti kratko literarno izrazavanje na teme: volim Muhammeda, a.s., zato..., i ja sam
Poslanikov, a.s., sljedbenik.

Parametri deskriptivne evaluacije::

- Usvojenost novih saznanja iz Zivota Muhammeda, a.s., hazreti Hatidze, Omera, r.a., i
Osmana, r.a.;

- sposobnost razlikovanja i1 vaznosti zivotnih uloga muskarca 1 Zene;

- izgradivanje pozitivnog stava o ljudima bez obzira na boju, rasu, vjeru, jezik...

- komunikacijske sposobnosti;

- pozitivan primjer u razredu u bilo kom pogledu;



- vrednovanje aktivnog uc¢esca u toku nastave i doprinosa kvalitetu nastave;
- napredovanje u jezickom (usmenom i pismenom), likovnom i muzi¢kom izrazavanju.

Medupredmetna korelacija:

- Bosanski jezik: pravilno jezicko izrazavanje; analiza i prepricavanje kazivanja iz zivota
Muhammeda, a.s.;

- moja okolina: covjek kao prirodno i drustveno bice;

- likovni 0dgoj: slobodno likovno izrazavanje uz pomo¢ pera i mastila;

- muzicki odgoj: interpretacija ilahije Tesnimsko vrelo.

7. PORODICA I SKOLA
- Porodica, sigurnost djecijeg uzrastanja;
- Sta u¢im u skoli?

Didakticke naznake:

- Razgovarati sa djecom o njihovoj porodici. Neka svako dijete napise 2-3 bitne "stvari”
kojima njegova porodica tezi. Cime ono doprinosi ostvarenju porodi¢nih ciljeva? Pomoéi
djeci da u vodenom razgovoru izgrade makar i najtanje mostove izmedu onog ¢emu teze
njihove porodice 1 islamskih vrijednosti poput Cestitosti, radinosti, sloge...;

- razgovarati s djecom o onom $to uce u Skoli. Kako ih odgajaju u ku¢i? Da li su ta dva
htijenja bliska? Po ¢emu? Objasniti im ulogu vjeronauke u priblizavanju odgojnih
nastojanja porodice i $kole;

- "S prijateljom razgovaram o...", podijeliti u¢enike u grupe sa zadatkom da napisSu,
pobroje $to vise tema o kojima medusobno razgovaraju prijatelji (naravno, ne insistirajuéi
na diskretnim temama). Vjeroucitelj intenzivira razgovor o temama koje procjenjuje
znac¢ajnim za medudjecije druZenje. Korigira "naivni, pogresni" djeciji pristup,
"podebljava" dobra mjesta.

Parametri deskriptivne evaluacije::

- Spremnost djeteta za razgovor.

- Otvorenost djeteta za priblizavanje svakodnevnog dogadanja (u porodici, Skoli, medu
vr§njacima) islamskom razumijevanju Dobra.

8. KAKO BITI AKTIVAN CLAN ZAJEDNICE

- Moj doprinos odjeljenskoj zajednici.

- Saradujem sa ostalim ¢lanovima svoje porodice i pomazem roditeljima.
- Ustat ¢u na sehur 1 1¢1 ¢u na bajram-namaz.

Didakti¢ke naznake:

- U okviru nastavne jedinice Moj doprinos odjeljenskoj zajednici paznju ucenika
usmjeriti na njihovu individualno specifi¢nu ulogu u zajednici; literarno izraZzavanje na
teme: Sta mogu uciniti da nam u Skoli bude bolje?, kako mogu doprinijeti svojoj
odjeljenskoj zajednici?; u analizi radova usmjeriti ulogu uéenika: ona nije prezahtjevna,
prilagodena je moguénostima i o€ekivanjima od djece;

- kreirati poticajnu situaciju za nesputano iznoSenje stavova o socijalno-interakcijskoj
situaciji u odjeljenju: koliko saradujemo i pomazemo jedni drugima?, ko najvise ulaze u



dobre odnose?; uraditi sociogram odjeljenja u cilju ustanovljavanja stanja — s kim bi
najradije sjedio?, s kim ne bi nikako sjedio?, ko najviSe ometa u razredu?, kako pomoci
da budemo pravi tim i pravi drugari?;

- afirmirati ulogu ucenika kao aktivnog ¢lana svoje porodice: pospremanje li¢nih stvari,
odrzavanje uredne i Ciste odjeée i obuce; razvijanje navike samostalnog oblacenja i
svlacenja odjece te obuvanje i izuvanje obuce; pospremanje li¢nih stvari na odgovarajuce
mjesto; pospremanje svoje sobe — krevet, igracke, radni sto; istaknuti potrebu da svoje
obaveze sami odluCe ispunjavati na vrijeme; moze se organizirati kalendar pracenja
obaveza u toku sedmice: da li su izvrS§avane na vrijeme?;

- socijalna humana akcija: Prikupljanje viSka kvalitetne odjece, obuce i igracaka za
pomo¢ onima kojima je ona potrebna — kroz humanitarne organizacije;

- organizirati razgovor na temu: cistoca je pola zdravlja. Pozeljno bi bilo ugostiti ljekara,
prikazati dokumentarac o ¢uvanju zdravlja ili posjetiti neku od zdravstvenih ustanova s
ciljem razgovora sa doktorom; stjecanje znanja da su i odmor i rekreacija osnovne
ljudske potrebe koje uticu na zdravlje, radne aktivnosti i opée funkcioniranje osobe.
Razvijanje radnih navika, navika za aktivni odmor i rekreaciju; aranZirati situaciju u kojoj
¢e ucenici individualno, partnerski ili u grupama osmisliti jedan radni dan koji sadrzi i
rad 1 odmor 1 rekreaciju; nastavnik je u ulozi koordinatora i pomaze ucenicima u radu;

- aktivna uloga ucenika u zivotu podrazumijeva i njegovu li¢nu odluku da u toku
mubarek mjeseca ramazana sam odlu¢i da ustane na sehur i posti; nastavnik ¢e
razgovarati s ucenicima o njihovoj odluci i prvom danu posta; pozeljno je da se ova
nastavna jedinica obraduje u toku mjeseca posta;

- vremenski u blizini bajrama realizirati nastavnu jedinicu I¢éi éu na bajram-namaz;
iznoSenje vlastitih iskustava i1 dozivljaja vezanih za Bajram; pismeno ili usmeno
opisivanje odlaska na bajram-namaz; koristiti sevdalinku Nek mirisu avlije;

Parametri deskriptivne evaluacije::

- Aktivnosti koje doprinose jacanju odjeljenske kohezije i socijalnih veza medu
ucenicima;

- odnos prema obavezama: ucestvovanje u radu odjeljenja i1 grupe, izvrSavanje
zadataka...;

- urednost ucenika;

- primijecena briga o drugu;

- aktivno uces$¢e u radu sekcija;

- napredovanje u jeziCkom (usmenom i pismenom), likovnom 1 muzi¢kom izraZavanju.

Medupredmetna korelacija:

- Bosanski jezik: pravilno jezicko izrazavanje na teme: trudim se da postanem... ili Zelio
bih biti...; razgovor na temu: cistoca je pola zdravlja;

- moja okolina: kultura zivljenja, odjeca, obuca, odmor i rekreacija kao higijenska navika,
uzrocnici bolesti — neprijatelji zdravlja;

- likovni 0dgoj: slobodno likovno izrazavanje;

- muzicki odgoj: interpretacija sevdalinke Nek mirisu avlije.

9. ODLUCIO SAM DA NAUCIM KLANJATI
- Ne Zelim da pokvarim namaz.



- Kome sedzdu ¢ini§, brate — ilahija; sastavni dijelovi namaza.
- Allahu moj, oprosti meni i roditeljima mojim — u¢imo dove s prijevodom.
- Rani sabah.

Didakti¢ke naznake:

- U okviru nastavne jedinice Ne Zelim da pokvarim namaz ponoviti i utvrditi uvjete za
namaz; ponoviti elemente koji kvare abdest i usvojiti one koji kvare namaz; u
motivacijskoj ulozi moze se koristiti basna Pijevac 1 lisica;

- kroz analizu basne Pijevac i lisica usvojiti nova znanja o pojmu i osobenosti dZemata -
vrijednosti zajednickog klanjanja; usvajanje pojma saf, nacin formiranja i ravnanja
safova; istaknuti bitnost reda i urednosti u formiranju safova;

- uvjezbavanje pravilne interpretacije ilahije Kome sedzdu cinis, brate;, KoriStenjem
razli¢itih metoda i socioloskih oblika rada obraditi sastavne dijelove namaza: iftitahi
tekbir, stajanje — kijam, uéenje Kur'ana u namazu — Kiraet, pregibanje tijela u namazu —
ruk'u, spustanje lica na tle u namazu — sedzda, i sjedenje u namazu — tesehhud, za u¢enike
koji mogu ponuditi moguénost usvajanja elemenata koji se uce na pojedinim sastavnim
dijelovima namaza; usvojiti broj rekata sabahskog senneta i farza,te $ta se uci na kojem
rekatu; s ciljem afirmiranja brige o dzematu i brige o pojedincima u zajednici, obraditi
vaznost obavljanja namaza u dzamiji; pozeljno je ovu nastavnu jedinicu izvoditi u
dzamiji, a ako to nije moguce onda uz obaveznu prezentaciju dijelova dzamije pomocu
slika, slajdova, multimedijalne prezentacije, dokumentarca...; organiziraju¢i nastavu na
viSe nivoa slozenosti, za u¢enike koje mogu bolje nauciti nijjet za sabah-namaz;

- u formi kazivanja, a u cilju ponavljanja Et-Tehijjatu i salavata, podsjetiti ucenike o
pozadini njegovog nastanka: susret Allaha i Poslanika, a.s., te prisustvo meleka u tom
susretu;

- govor 0 namazu u ovom razredu se nastavlja usvajanjem dova (Rabbena atina...) poslije
Et-Tehijjatu 1 salavata (na arapskom 1 bosanskom jeziku) kako bi se ucenici koji budu
aktivni osposobili za klanjanje sabah-namaza; podsjecanje da je svaki namaz najbolja
prilika za upucivanje dova Allahu, dz.§.;

- kroz analizu pjesme Rani sabah usvojiti vaznost pravovremenog klanjanja; usvojiti broj
rekata sabahskog sunneta i farza te $ta se uci na kojem rekatu; s ciljem afirmiranja brige o
dZematu i brige o pojedincima u zajednici, obraditi vaZnost obavljanja namaza u dzamiji;
poZeljno je ovu nastavnu jedinicu izvoditi u dZamiji, a ako to nije moguce onda uz
obaveznu prezentaciju dijelova dzamije pomocu slika, slajdova, multimedijalne
prezentacije, dokumentarca..., organiziraju¢i nastavu na vise nivoa slozenosti, za ucenike
koje mogu bolje nauciti nijjet za sabah-namaz.

Parametri deskriptivne evaluacije::

- Usvojenost uvjeta za namaz, pojmova dzemat i saf, postupaka koji kvare namaz,
sabahskih nijjeta, sastavnih dijelova namaza i Sta se na njima uci, dova nakon Et-
Tehijjatu i salavata;

- usvojenost broja rekata sabaha, nijjeta i Sta se uci na kojem rekatu;

- elementi lijepog ponasanja;

- ucestvovanje u radu odjeljenja i grupe, izvrSavanje zadataka...;

- napredovanje u jeziCkom (usmenom i pismenom), likovnom 1 muzi¢kom izraZavanju.



Medupredmetna korelacija:

- Bosanski jezik: pravilno jezicko izraZavanje; analiza pjesme Rani sabah;

- moja okolina: kultura zZivljenja, odjeca, obuc¢a, odmor i rekreacija kao higijenska navika;
- likovni odgoj: slikanje djec¢aka ili djevojcice u odredenim dijelovima i fazama namaza;

- muzicki odgoj: interpretacija ilahije Kome sedzdu cinis, brate.

10. BOSNA | HERCEGOVINA JE MOJA DOMOVINA
- Domovina se gradi ljubavlju.
- Obiljezja moga Sireg zavicaja.

Didakti¢ke naznake:

- U korelaciji sa predmetom Moja okolina ste¢i osnovna znanja o snalazenju na
geografskoj karti i moguénost pronalazenja svoga mjesta, mjesta rodenja svojih roditelja,
mjesta gdje zive dragi prijatelji 1 poznanici; upoznati se sa vjerskim i kulturnim
znamenitostima te prirodnim i geografskim posebnostima svoga uzeg i Sireg zavicaja;

- istrazivanje: koliko je uenih ljudi: imama, hafiza, knjizevnika, nau¢nika te mujezina 1
hadzija, koji su rodeni u mome zavicaju; nastavnik ¢e dati detaljne instrukcije, pratiti,
nadzirati i pomagati ucenike, animirati roditelje, a sve s ciljem aktivnije uloge ucenika u
osmisljavanju i realiziranju nastave i zadataka iz nastave;

- opskrbiti uc¢enike znanjima o tome po ¢emu se posebno izdvaja mjesto u kojem Zive,
koja su njegova osnovna obiljezja i posebnosti u odnosu na druga mjesta; kod ucenika
pobuditi interes za ekskurzije po domovini dok je dobro ne upoznaju; organizirati grupne
izrade panoa o gradovima, kulturnim i vjerskim znamenitostima Bosne i Hercegovine;
animirati likovno 1 literarno izrazavanje na teme koje su vezane za njihov zavicaj; analiza
1 interpretacija, animirati likovno izrazavanje, tragati za pjesmama ili pricama iz zavicaja;
- na tragu hadisa Voljeti svoju domovinu je vjerska duznost svakog muslimana, razvijati
kod ucenika ljubav prema domovini;

- upoznavanje sa prirodnim bogatstvima u cilju razvijanja svjesnog vjernickog odnosa
prema Allahovim, dz.§., blagodatima; razvijati sposobnosti razumijevanja znacaja Ciste
zivotne okolice za zdravlje ljudi; ukazati na bitnu individualnu ulogu u o¢uvanju Zivotne
sredine od zagadivanja; - ucestvovanjem u akcijama c¢iS€enja, neucestvovanjem u
zagadivanju, utjecanjem na druge iz okruZenja da se ponaSaju odgovorno, organizirati
grupne izrade panoa na zadate teme iz o€uvanja zdrave 1 Ciste okolice;

- socijalne akcije: individualno i grupno ¢iS¢enje blize okolice (Skolsko dvoriste, ulica,
mahala, haustor...); izvjeStavanje 0 individualnim i grupnim akcijama izvan nastave i
Skole.

Parametri deskriptivne evaluacije::

- Poznavanje uzeg 1 Sireg zaviCaja: osobenosti, kulturnih 1 vjerskih znamenitosti,
poljoprivrednih, privrednih posebnosti i potencijala;

- uCestvovanje u projektima i radu odjeljenja 1 grupe, izvrSavanje zadataka...;

- napredovanje u jezickom (usmenom i pismenom), likovnom i muzickom izrazavanju.

Medupredmetna korelacija:
- Bosanski jezik: pravilno jezi¢ko izrazavanje; analiza i interpretacija pjesme ili price iz
kraja;



- moja okolina: obiljezja zavicaja;
- likovni odgoj: slikanje detalja iz zavicaja;
- muzicki odgoj: interpretacija pjesme iz zavicaja.

11. RAZNOLIKOSTI SVIJETA
- Bogatstvo i raznolikost jezika.
- Razli¢itosti medu ljudima kao znak Bozije milosti.

Didakti¢ke naznake:

- Predociti uenicima lingvistiCku kartu svijeta/Evrope. Razgovarati na temu: jezici
kojima ljudi govore: bosanski, arapski, engleski, njemacki, turski, francuski; interesirati
se da li oni uce strane jezike, koje? Pripremiti poneku, uzrastu interesantnu i razumljivu,
kulturolosku posebnost vezanu za narod koji govori odredenim jezikom.

- Raznolikosti medu ljudima: razgovarati s uéenicima o sli¢nostima i razlikama. Cemu
nas uce Svete knjige? Kakvi ljudi trebaju biti? Kojim vrijednostima nas uce?;

- potkrijepiti kur'anskim tekstom odgovor na problemsko pitanje zasto je Allah, dz.§.,
ljude stvorio razli¢itim, razviti grupni oblik rada tako $to ¢e grupe oblikovati odgovore na
pitanje potrebe upoznavanja medu ljudima: jedni ¢e odgovarati na pitanje kulture
ponasanja za vrijeme praznika drukéijeg od naSeg, drugi ¢e kreirati odgovor na pitanje
meduljudske solidarnosti, tre¢i ¢e pronaci karakteristi¢ne obicaje za neki narod...

Parametri deskriptivne evaluacije::
- Interes i posjedovanje informacija o manifestacijama razliCitosti i slicnosti medu
ljudima.

PROFIL I STRUCNA SPREMA NASTAVNIKA

Nastavu vjeronauke mogu izvoditi profesori i nastavnici koji su zavrsili:

=

Fakultet islamskih nauka u Sarajevu (pedagoski ili teoloski smjer)

Islamski pedagoski fakultet u Zenici ili Bihacu, odsjek za vjeronauku

3. Druge fakultete islamskih nauka priznate od Rijaseta Islamske zajednice u BiH,
¢ije su diplome nostrificirane od strane Fakulteta islamskih nauka u Sarajevu 1
polozena pedagoska grupa predmeta na ovom fakultetu, uz prethodno zavrSenu
jednu od medresa

4. Islamsku pedagosku akademiju

N

Posebni uvjeti: )
Pismena saglasnost nadleznog ureda muftije (shodno odredbi Clana 4. Zakona o

slobodi vjere i pravnom polozaju crkava i vjerskih zajednica u BiH)



